
 ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ <<ԵՐԵՎԱՆԻ ՄԱՔՐՄԱՆ ԿԱՅԱՆԻ ՎԵՐԱԿԱՌՈՒՑՄԱՆ ՆՊԱՏԱԿՈՎ ՀԻՄՆԱԿԱՆ ՄԻՋՈՑՆԵՐԻ ԱՊԱՄՈՆՏԱԺՄԱՆ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ>> ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
Անհրաժեշտությունը` ՀՀ կառավարության 2006թ. փետրվարի 16-ի N309-Ն որոշմամբ սահմանված կարգով <<Երևան Ջուր>> ՓԲԸ-ին վարձակալության են հանձնվել <<Աէրացիա>> մաքրման կայանի հիմնական միջոցները՝ 142.345.546,35 դրամ արժողությամբ, ինչպես նաև 1.989.565,14 դրամ արժողությամբ պահեստավորված հիմնական միջոցներ: Որոշման նախագծի  ընդունումը պայմանավորված է Հայաստանի Հանրապետության Ազգային ժողովի կողմից 2008 թվականի հոկտեմբերի 1-ի <<Հայաստանի Հանրապետության կառավարության և Ֆրանսիայի Հանրապետության կառավարության միջև ֆինանսական արձանագրությունը վավերացնելու մասին>> Ն-097-4 որոշմամբ Երևանի <<Աէրացիայի>> մաքրման կայանի վերակառուցման աշխատանքները սկսելու անհրաժեշտությամբ:
Ընթացիկ իրավիճակը և խնդիրները` <<Աէրացիա>> կոյուղու մաքրման կայանի պահեստում կուտակված է հին, բարոյապես մաշված  և նոր կառուցվող կայանի համար տեխնոլոգիապես ոչ պիտանի գույք: Ծրագրի շրջանակներում նախատեսված է <<Աէրացիա>> կոյուղու մաքրման կայանի առկա հին կառույցների ապամոնտաժում: Ապամոնտաժման արդյունքում հիմնական միջոցների և պաշարների դուրս գրումներն կիրականացվեն  ՀՀ ֆինանսների և էկոնոմիկայի նախարարի 31.10.2007թ. <<Պետական կառավարչական հիմնարկների և պետական ոչ առևտրային կազմակերպությունների լրիվ մաշված (օգտագործման համար ոչ պիտանի) գույքի դուրս գրման կարգը հաստատելու մասին>> N 787-Ն հրամանով հաստատված կարգին համապատասխան: 

Հայաստանի Հանրապետության Ազգային ժողովի կողմից 2008 թվականի հոկտեմբերի 1-ի <<Հայաստանի Հանրապետության կառավարության և Ֆրանսիայի Հանրապետության կառավարության միջև ֆինանսական արձանագրությունը վավերացնելու մասին>> Ն-097-4 որոշման համաձայն Երևանի <<Աէրացիայի>> մաքրման կայանի վերակառուցման աշխատանքները սկսելու կապակցությամբ անհրաժեշտություն է առաջացել սույն ՀՀ կառավարության որոշման նախագծի ընդունման:

Հայաստանի Հանրապետության և Ֆրանսիայի Հանրապետության կառավարությունների միջև 2008թ. մայիսի 27-ին կնքված <<Ֆրանսական արձանագրության>> համաձայն` Ֆրանսիայի կառավարության կողմից ՀՀ կառավարությանը հատկացված 24.9 մլն. Եվրո և ՀՀ կառավարության 2.4 մլն. Եվրո համաֆինանսավորման գումարների հաշվին իրականացվող վարկային ծրագրով նախատեսված՝ <<Աէարցիա>> կեղտաջրերի մաքրման կայանի առկա հին կառույցների քանդման արդյունքում ապամոնտաժվելու են հետևյալ հիմնական միջոցները.

	Փական՝ 50-600 մմ տրամագծի
	-220 հատ

	Պոմպ
	-28 հատ

	Պոպմակայան
	-5 հատ

	Օդամուղ
	-63 հատ

	Օդամբար
	-9 հատ

	Ներծծման, դատարկման և ճնշումային խողովակներ
	-9 հատ

	Ճաղավանդակներ
	-6 հատ

	Առաջնային պարզարան
	-8 հատ

	Մալուխ
	-3430 մետր

	Վակուում և չորացման թմբուկներ
	-2 հատ

	Կոյուղու կոլեկտոր
	-3 հատ

	Մակարդակների չափման սարք, սենսորային տվիչ, ջրի որակի ստուգող սարքեր, ցիկլոնային մարտկոցներ, էլ. շարժաբերներ, թերմոստատ, ավտոկլավ, թթվածնի չափիչ և այլ սարքավորումներ:


Ինչ վերաբերում է <<Աէրացիա>> կոյուղու մաքրման կայանում չօգտագործվող և քանդման ենթակա շենքներին և շինություններին, ապա դրանց վերաբերյալ ուսումնասիրությունները կատարվել են <<Արտելիա>> տեխնիկական անկախ խորհրդատվական ընկերության կողմից (եզրակացությունը կցվում է):

Հարկ է նշել, որ վերոհիշյալ ապամոնտաժվող գույքը <<Երևան Ջուր>> ՓԲԸ-ի կողմից երբևէ չի օգտագործվել և համակարգում հետագա շահագործման ենթակա չէ:

Տվյալ բնագավառում իրականացվող քաղաքականությունը մաքրման կայանի վերագործարկումն է:
Կարգավորման նպատակը և բնույթը` Որոշման նախագծի ընդունման նպատակը պայմանավորված է Երևանի <<Աէրացիայի>> մաքրման կայանի վերակառուցման աշխատանքները սկսելու հետ:

Նախագծի մշակման գործընթացում ներգրավված ինստիտուտները և անձիք` Որոշման նախագիծը մշակվել է ՀՀ գյուղատնտեսության նախարարության ջրային տնտեսության պետական կոմիտեի աշխատակազմի կողմից:  

Ակնկալվող արդյունքը`   Նշված որոշման ընդունումը հնարավորություն կտա վերագործարկել Երևանի <<Աէրացիայի>> մաքրման կայանը:

 ՀՀ ԳՆ ջրային  տնտեսության պետական կոմիտե 

